
11 КЛАСС
1. Пӱртӱс нерген сӱретлыме ужашым могай произведений гыч налме? Произведенийын авторжым палемдыза. (2 балл)
Шӱдӧ дене, тӱжем йол дене лумым тошкымашеш, адак шотлен пытарыдыме имне пышкырымашеш ош пасу помыжалте. Ӱжара кояш тӱҥале, ик уштыш наре умбалне, аркаште, кумда ял палдырна. Ял шойылно изи арама койылда, арамаже тыгела кадыргат, пел корнешыже йомеш: ала пыта, ала лоп вереш волен кая, волгалт шудымылан лийын раш ок кой. Ялыш тывел могырым ик корно миен пура, ик корно воктенже олым вуян пӱкшерме воштыр-влак шогат. Тиде – корно йомдарыме деч маяк. Ял нимогай сӧй уке годымсо гае шып.

2. Почеламут ужаш-влак почеш автор-шамычым чын вераҥдыза. (3 балл)
а) Латвич ий ончыч, ӱжаран эрден,                                                 Шабдар Осып

Кунам шем йӱд чакнен чодырашке лӱдын,

Ик рвезе шордо шкенжын таҥже ден

Йӱаш волен улмаш Какшан гыч вӱдым.

б) Ӱдыр шортын, капеш шушо ӱдыр утен каен шортын,       

Колтеныт модмаш гычын тудым тазан мыскылен:                   Г. Матюковский

Могай тиде ӱдыр – кӱслем шоктенат ок му шотым,

Парняже пижеш, товаҥеш кармыла ший кылеш.

в) Шем ӱпшӧ саҥгашке кержалтын.                                          Валентин Колумб

Шинчаже книгаште страницым шереш.

Рвезе вуй йырже шонымаш пӱтырналтын,

Пераже кагаз вач чӱчка да куржеш...

3. Нине ойсавыртыш-влакым могай произведений гыч налме? Авторжымат палемдыза. (6 балл)
а) «Ава шӱм – шочшо пелен, тудо нигунамат шойыштын ок керт».

б) «Пире вӱташте шорыклан илыш огыл»

в) «Пӱрымӧ кинде-шинчал пӱйым пудыртен пура»

4. Ончыктымо герой-влак могай произведений гыч улыт? Произведенийын авторжо ден жанржым палемдыза. (9 балл)
а) Эдик, Мигыта, Варвара Ивановна;

б) Шадт Булат, Пет Першут, Йыван Кырля;

в) Лизук, Оксина, Элексей.

5. Валентин Колумбын «Яран кугыза нерген легендыштыже» Яран кугыза могай семӱзгар дене шокта? (2 балл)
6. Могай писатель-влакын икгай лӱман, но тӱрлӧ жанран произведенийыштым паледа? Произведенийын лӱмжым, жанржым да писатель-влакын лӱмыштым палемдыза. (5 балл)
7. Поэмылан определенийым пуыза, пример дене пеҥгыдемдыза. (4 балл)
8. «Алдиар» оперылан либреттым кӧ возен? (2 балл)
9. Г. Алексеев могай произведенийыштыже омо сӱретым кучылтеш? (2 балл)
10. Кызытсе жапыште возышо ик прозаиклан акым пуэн возыза. (10 балл)
